
Ineqarnermut, Attaveqarnermut Angallannermullu Naalakkersuisoq
Medlem af Naalakkersuisut for Boliger, Infrastruktur og Trafik

Naalakkersuisut Siulittaasuata tullia

Viceformand af Naalakkersuisut

Karl Lyberth, Siumut
/Maani
 
 

Pineqartoq:  Inissiani  nutaanngilisimasuni  sorlerni  attartornermut  akiliut 
qaffassanngila.

Inissiani nutaanngilisimasuni sorlerni attartornermut akiliut qaffassannginnersoq pillugu 
apeqqutinnut qujavunga.

Tassani  najugaqarfiit  pineqartut  marluk  taasinnaavakka,  tassalu  aappaa  tassaavoq 
Nuummi Blok P,  isaterneqartussatut  aalajangiunneqartoq.  Isaterinissamut  Inatsisartut 
aningaasanut inatsisaat tunngavigineqarpoq.

Najugaqarfiup aappaa tassaavoq najugaqarfik Uummannamiittoq. Najugaqarfiit sinnerini 
attartornermut akiliut 3,5%-inik, 4,7%-inik aamma 5,5%-inik qaffassaaq.

Maniitsumi Salliarnartami inissiarsuaq immikkut ittumik taavat. Tassunga tunngatillugu 
taasinnaavara inissianik nutaanik sanaartornissamut pisariaqartitsinerpaaffiusut, kiisalu 
inissaaleqiffiunerpaaffiusut  salliutinniarlugit  Naalakkersuisut  aalajangersimammata. 
Illoqarfiit  annerit  sisamat,  pingaartumillu  Nuuk  inissaaleqiffiunerpaaffiupput. 
Taamatuttaaq  tassani  inissianik  nutaanik  sanaartornissamut 
pisariaqartitsisoqarnerpaavoq.

Inissiat  aserfallatsaalineqarnissaat  iluarsaanneqarnissaallu  eqqarsaatigalugu, 
attartornermut  akiliutinik  qaffaanissaq  pisariaqartinneqarsimavoq.  Siunissami 
najugaqarfinni  ingerlalluartuni  unammilligassat  naammassineqarsinnaanissaat,  kiisalu 
qangaaniilli  nungullariartornerit,  aserfallatsaaliuinermi  kinguaattoorutinut  annertuunut 
pisooqataasut  naammassineqarnissaannut  attartornermut  akiliutit  qaffaataat 
iluaqutigineqartussaapput.

